
परिचय : 
हम शिक्षाविद् प्रत्‍येक बच्‍चे को सभी विषयों की सर्वोत्‍तम शिक्षा देकर उन्‍हें एक अच्‍छा डॉक्‍टर, इंजीनियर, न्‍यायिक एवं प्रशासनिक अधिकारी बनाने के साथ ही उसे एक अच्‍छा इंसान भी बनाना चाहते है क्‍योंकि सामाजिक ज्ञान के अभाव में जहाँ एक ओर बच्‍चा समाज को सही दिशा देने में असमर्थ रहता है तो वहीं दूसरी ओर वह गलत निर्णय लेकर अपने साथ ही अपने परिवार, समाज, देश तथा विश्‍व को भी विनाश की ओर ले जाने का कारण भी बन जाता है। इसलिए प्रत्‍येक बच्‍च्‍ो को सर्वोत्‍तम भौतिक शिक्षा के साथ ही साथ उसे एक सभ्‍य समाज में रहने के लिए सर्वोत्‍तम सामाजिक शिक्षा तथा पर्यावरण शिक्षा की भी आवश्‍यकता होती है ।
अगर हम पर्यावरण शिक्षा की बात कर रहे है तो हमें सबसे पहले पर्यावरण से अभिप्राय को जानना होगा । पर्यावरण से अभिप्राय वह वातावरण है जिसमें सम्‍पूर्ण जगत घिरा हुआ है दूसरे शब्‍दों में, सम्‍पूर्ण पृथ्‍वी का जीवन एक आवरण से घिरा हुए है जो इसे परिचालित भी करता है और स्‍वयं भी प्रभावित होता है। सभी प्राणी, वनस्‍पति, जीव-जन्‍तु तथा मानव इसी पर्यावरण के अंग है और मानव इस पर्यावरण की सर्वश्रेष्‍ठ कृति है । 
शिक्षा के द्वारा ही बच्‍चों को पर्यावरणीय से परिचित कराया जाता है ।  अत: पर्यावरणीय शिक्षा से तात्‍पर्य पर्यावरण द्वारा शिक्षा से हैं अर्थात पर्यावरणीय शिक्षा वह शिक्षा है जो पयार्वरण के माध्‍यम से पर्यावरण के विषय में और पर्यावरण के लिए प्रदान की जाती है । शिक्षा व्‍यक्ति को पर्यावरण से अनुकूल करना ही नहीं सिखाती है, बल्कि उसे पर्यावरण को अपने अनुकूल परिवर्तित करने के लिए भी प्रशिक्षित करती है। यह व्‍यक्ति को पर्यावरण पर नियंत्रण रखने की क्षमता प्रदान करती है। पर्यावरण शिक्षा व्‍यक्ति को पर्यावरण समस्‍याओं से संबंधित ज्ञान तथा मूल्‍यों के विकास द्वारा जीवन के लिए तैयार करती है । इसे निम्‍न बिन्‍दुओं में समझा जा सकता है :-
· ‘पर्यावरणीय  शिक्षा’ शिक्षा के माध्‍यम से पर्यावरणीय ज्ञान है :-
मानव का पर्यावरण प्राकृतिक तथा मानव निर्मित सुंदर तथा शिक्षाप्रद है । जब बालक पशु-‍पक्षियों को देखकर उनकी ओर आकर्षित होता है। तब उनके संबंध में परिचित करा वातावरण में माध्‍यम से शिक्षा प्रदान करना है । वह शिक्षा कक्षा में दी गई शिक्षा से अधिक महत्‍वपूर्ण है इसलिए पर्यावरण के माध्‍यम से व्‍यक्ति को शिक्षण-अधिगम पर्याप्‍त मात्रा में प्रदान किया जाता है। 
· पर्यावरणीय शिक्षा पर्यावरण के विषय में शिक्षा है :-
मानव अपने अस्तित्‍व और समृद्धि के लिए प्रतिदिन पर्यावरण के संपर्क में कार्य करता है । वह किसी भी परिस्थिति में इससे बच नहीं सकता है। वह परिवार में जन्‍म लेता है और उसी में उसका पालन-पोषण होता है। परिवार  मनुष्‍य के लिए प्राथमिक समूह है। जब वह शैशवावस्‍था से बाल्‍यावस्‍था में आता है, इनके क्रिया-कलापों में भाग लेता है। इस प्रकार वह वातावरण के विषय में सीखता है । 
निष्‍कर्षत: हम कह सकते है कि पर्यावरण शिक्षा के अन्‍तर्गत पर्यावरण का अध्‍ययन किया जाता है । पर्यावरण के अध्‍ययन क्षेत्र बहुत ही विस्‍तृत है क्‍योंकि देखा जाये तो ध्‍वनि प्रदूषण से भौतिक विज्ञान से जुड़ा है  तो जल प्रदूषण का संबंध जल-विज्ञान जनस्‍वास्‍थ्‍य एवं आरोग्‍य यान्त्रिकी से है । मृदा प्रदूषण का संबंध मृदा-विज्ञान, कृषि-विज्ञान एवं भूगर्भ-शास्‍त्र से है तो औषधि विज्ञान से प्रदूषकों का स्‍वभाव जुड़ा है । वनस्‍पति विज्ञान एवं जीव विज्ञान की सहायता से पर्यावरण की परिस्थिति की का अध्‍ययन किया जा सकता है । अत: पर्यावरण के अध्‍ययन क्षेत्र की कोई सीमा निर्धारित नहीं है । इस विषय के अंतर्गत लगभग सभी विषयों का समावेश ही पर्यावरण शिक्षा शिक्षण की प्रमुख समस्‍या बन गयी है । पर्यावरण शिक्षा के शिक्षण एवं अध्‍ययन की विभिन्‍न समस्‍याएँ निम्‍नलिखित है:-
1.  (
पर्यावरण विज्ञान शिक्षण की प्रमुख समस्‍या
एँ
पर्यावरण विषय के शिक्षण में

की समस्‍या 
अनिवार्य विषय के रूप में न होना
शिक्षण का समय एवं अवधि
पर्यावरण के प्रति
 
अनुचित जन-दृष्टिकोण
पाठ्य सहगामी क्रियाओं का अभाव
)अनिवार्य किन्‍तु अंकीय विषय के रूप में न होना : पर्यावरण विषय किसी भी कक्षा में अनिवार्य विषय के रूप में तो है किन्‍तु  इसके अंकीय न होने के कारण छात्र एवं शिक्षक दोनों ही इस विषय के प्रति नीरसता का भाव व्‍यक्‍त करते हैं । पर्यावरण विषय के महत्‍व को न समझते हुए इसके प्रति अनुचित दृष्टिकोण रखते हैं । इस समस्‍या के निवारण के लिए पर्यावरण विषय को एक अनिवार्य विषय के साथ ही  अंकीय विषय के रूप में सभी कक्षाओं के पाठ्यक्रम में सम्मिलित किया जाना चाहिए । 

विज्ञान शिक्षण की प्रमुख समस्‍याएँ

2. पर्यावरण विषय के शिक्षण के शिक्षकों की समस्‍या : पर्यावरण विषय के शिक्षकों के अभाव की प्रमुख समस्‍या भी कई बार उभर कर सामने आती है । व्‍यापक पाठ्यवस्‍तु के कारण कोई भी शिक्षक इसका शिक्षण भली-भाँति नहीं कर सकता । इस विषय के शिक्षण के लिए इसकी विषयवस्‍तु को सभी विषयों के अनुसार विभाजित करके अलग-अलग विषयों के शिक्षकों के द्वारा शिक्षण कराने से इस समस्‍या का निवारण संभव है। 
3.   शिक्षण का समय एवं अवधि : पर्यावरण शिक्षण के शिक्षण के लिए कक्षाओं में पृथक कालांश या कम कालांश होना और अतिरिक्‍त समय का उपलब्‍ध न होना भी इसकी समस्‍या है । क्‍योंकि सभी विषयों के शिक्षकों के द्वारा अपनी-अपनी विषयवस्‍तु पढ़ाने के लिए अधिक समय लगेगा, जो कि शिक्षकों को नहीं मिल पाता । इस समस्‍या से निवारण के लिए यह आवश्‍यक है कि शिक्षकों को इस विषय के लिए पृथक कालांश एंव अन्‍य विषयों के बराबर कालांश उपलब्‍ध कराया जाए । इसके साथ शिक्षक अपने विषय के साथ संबंधित करके इस विषय का शिक्षक कर सकते है ।
4. पर्यावरण के प्रति अनुचित जन-दृष्टिकोण: सामान्‍य रूप से पर्याप्‍त ज्ञान के अभाव तथा शिक्षा  के प्रसार की कमी के कारण जनसाधारण का पर्यावरण विषय के प्रति उचित दृष्टिकोण विकसित नहीं हो पाया है । जनसाधारण को नहीं पता कि उनके ही कुछ क्रियाकलापों से पर्यावरण कितना असंतुलित हो रहा है, कितनी समस्‍याएँ उभर कर सामने आ रही हैं । पर्यावरण में होने वानी घटनाओं के प्रति सचेत न होने के कारण लोग पर्यावरण शिक्षा को अधिक महत्त्‍व नहीं दे रहे हैं । 
5. पाठ्य सहगामी क्रियाओं का अभाव : पर्यावरण की विषय-वस्‍तु विस्‍तृत होने के कारण, इसका शिक्षण केवल कक्षा शिक्षण के माध्‍यम से संभव नहीं है । अत: इस विषय के शिक्षण के लिए कक्षा शिक्षण के साथ-साथ अन्‍य पाठ्य सहगामी क्रियाओं को शिक्षण प्रक्रिया में सम्मिलित किया जाना आवश्‍यक है। विद्यालयों में शिक्षकों के अभाव व धन के अभाव में शैक्षिक भ्रमण, टोली शिक्षण जैसी पाठ्य सहगामी क्रियाओं का आयोजन संभव नहीं है । 

अत: हम कह सकते हैं कि इन समस्‍याओं से निदान पाने के लिए शिक्षक ही नहीं अपितू अभिभावको को भी बच्‍चों को इस पर्यावरण शिक्षा का ज्ञान समय-समय पर प्रदान करते रहना चाहिए ताकि उन्‍हें  अपने वातावरण का पर्याप्‍त ज्ञान मिले जो भविष्‍य में स्‍वयं और देश के काम आ सके । आज भी पर्यावरण शिक्षा के क्षेत्र में कई चुनौतियाँ विद्यमान है । भावी पीढ़ी जो आज हमारे सामने विद्यार्थियों के रूप में मौजूद है अगर हमने इन्‍हें पर्यावरण शिक्षा के माध्‍यम से पर्यावरण के प्रति जागरूक कर दिया तो निश्‍चय ही भविष्‍य में हम हमारे पर्यावरण को सुरक्षित कर पाऐगें और जो आज हमारे सामने पर्यावरण असतुंलन का विकट रूप विद्यमान है, उसे कई हद तक भविष्‍य में सतुंलित करने में कामयाब होगें ।

